
 
 

 

 

ᐱᕙᓪᓕᐊᔪᖅ ᓴᖅᑭᑕᐅᔪᑦ  

ᓴᖅᑭᑕᐅᑲᐅᑎᒋᔭᕆᐊᓕᒃ 

ᑲᓇᑕ ᓄᓇᓕᖕᓂᑦ ᐱᔪᓐᓇᕐᓂᖅᑖᖅᐸᓪᓕᐊᑎᑦᑎᓂᕐᒧᑦ ᑮᓇᐅᔭᑦ 

ᐊᕐᕌᒍᑕᒫᖅ ᓴᓂᕐᕙᒃᑕᐅᓯᒪᔪᑦ 

ᐃᖃᓗᐃᑦ, ᓄᓇᕗᑦ (ᓯᑎᐱᕆ 8, 2025)−ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᐅᕋᓱᐊᖅᑐᑦ $18.7 ᒥᓕᐊᓐ 

ᐅᖓᑖᓂᑦ ᑲᓇᑕᒥᐅᓄᑦ ᑲᓇᑕᒥ ᓄᓇᓕᖕᓄᑦ ᐱᔪᓐᓇᕐᓂᖅᑖᐸᓪᓕᐊᑎᑦᑎᓂᕐᒧᑦ ᑮᓇᐅᔭᒥᑦ (CCBF) 2025-

26−ᒥ ᓴᓂᕐᕙᒃᑕᐅᓯᒪᔪᑦ ᐱᐅᓯᕚᓪᓕᖁᓪᓗᒋᑦ ᖃᓄᐃᙱᑦᑎᐊᕐᓂᕐᒧᑦ ᓄᓇᕗᒻᒥᐅᓂᑦ ᐱᕙᓪᓕᐊᓂᒃᑯᑦ 

ᓄᓇᓕᖕᓂᑦ−ᐊᐅᓚᑕᐅᔪᓂᑦ ᒪᑭᒪᔾᔪᑎᒃᓴᓄᑦ ᐱᓕᕆᐊᒃᓴᓂᑦ. 

''ᐅᓇ ᑮᓇᐅᔭᖁᑎᑦ ᐃᑲᔪᖅᑐᖅ ᐊᖏᕈᑎᒋᔭᓯᒪᔭᑦᑎᓐᓂᒃ ᑲᔪᓯᑎᑦᑎᓂᕐᒧᑦ ᐱᓕᕆᐊᒃᓴᓂᑦ ᐱᒻᒪᕆᐅᔪᑦ 

ᓄᓇᕗᒻᒥᐅᓄᑦ − ᐱᓕᕆᐊᒃᓴᑦ ᖁᓚᓕᖅᓴᕋᐃᙱᑦᑐᑦ, ᑭᐅᔪᓐᓇᖅᑐᑦ, ᐊᒻᒪᓗ ᓄᓇᓕᖕᓂᑦ−ᐊᐅᓚᑕᐅᔪᑦ,'' 

ᐅᖃᐅᖅᑐᖅ ᒥᓂᔅᑕ ᓄᓇᓕᖕᓂᑦ ᐱᔨᑦᑎᕋᖅᑎᒃᑯᓐᓄᑦ ᑕᐃᕕᑎ ᐊᕿᐊᕈᖅ. “ᑮᓇᐅᔭᓕᐅᕋᓱᐊᕐᓃᑦ 

ᐸᕐᓇᒃᑕᐅᓯᒪᔪᑦ ᑲᓇᑕᒥ ᓄᓇᓕᖕᓄᑦ ᐱᔪᓐᓇᕐᓂᖅᑖᖅᐸᓪᓕᐊᑎᑦᑎᓂᕐᒧᑦ ᑮᓇᐅᔭᑎᒍᑦ ᐃᑲᔪᕐᓗᓂ ᓄᓇᕗᒻᒥ 

ᓄᓇᓕᖕᓂᑦ ᒪᑭᒪᔾᔪᑎᒃᓴᓕᐅᕐᓗᑎᒃ ᐱᕈᖅᐸᓪᓕᐊᓂᔾᔪᑎᒃᓴᓄᑦ ᐊᒃᑐᐊᓂᖃᕐᓂᕐᒧᓗ.” 

ᑲᓇᑕᒥ ᓄᓇᓕᖕᓄᑦ ᐱᔪᓐᓇᕐᓂᖅᑖᖅᐸᓪᓕᐊᑎᑦᑎᓂᕐᒧᑦ ᑮᓇᐅᔭᑦ ᐊᑐᐃᓐᓇᐅᑎᑦᑎᓲᑦ ᓄᓇᓕᖕᓂᑦ 

ᐃᓱᒪᖅᓱᕈᓐᓇᑦᑎᐊᕐᓂᕐᒥᑦ ᐅᖃᐅᓯᕆᓗᒋᑦ ᒫᓐᓇᐅᔪᒥᑦ ᐊᒻᒪᓗ ᓯᕗᓂᒃᓴᒧᑦ ᒪᑭᒪᔾᔪᑎᓄᑦ ᐱᔭᕆᐊᓕᖕᓂᑦ, 

ᐱᖃᓯᐅᑎᓗᒋᑦ ᐃᒥᖅᑕᐅᑎᖏᑦ, ᓄᓇᓕᖕᓂᑦ ᐊᖅᑯᑏᑦ ᐃᑳᕐᕖᓪᓗ, ᐊᒻᒪᓗ ᑭᐱᙳᐃᔭᕐᕖᑦ.  

ᐱᓕᕆᐊᒃᓴᑦ ᐃᑲᔪᖅᓱᖅᑕᐅᔪᑦ ᑲᓇᑕᒥ ᓄᓇᓕᖕᓄᑦ ᐱᔪᓐᓇᕐᓂᖅᑖᐸᓪᓕᐊᑎᑦᑎᓂᕐᒧᑦ ᑮᓇᐅᔭᑎᒍᑦ 

ᐃᓚᖃᖅᑐᖅ ᓴᕕᕋᔭᓄᑦ ᓱᕋᒃᑎᕈᑎᒥᑦ ᐱᓕᕆᐊᒃᓴᖅ ᑲᖏᖅᖠᓂᕐᒥᑦ, ᐅᓄᕈᓐᓃᖅᐹᓪᓕᖅᑎᑦᑎᓂᐊᖅᑐᖅ 

ᓴᕕᕋᔭᕕᓂᕐᓂᑦ ᐊᒃᑕᕐᕕᐊᓂ, ᐅᖓᕙᕆᐊᖅᓯᓗᓂ ᐊᒃᑕᕐᕕᐅᑉ ᐊᑐᖅᑕᐅᒃᑲᓐᓂᕈᓐᓇᕐᓂᖓ, 

ᐱᐅᓯᕚᓪᓕᖅᑎᓗᒋᑦ ᐊᑦᑕᕐᓇᖅᑕᐃᓕᒪᓂᖅ ᑲᑐᔾᔨᖃᑎᒌᕝᕕᖕᒧᓗ. ᐅᓇ ᐱᓕᕆᐊᖑᕙᓪᓕᐊᔪᒪᔪᑦ 

ᐊᒃᑐᐊᓂᖃᖅᑐᖅ ᑲᑐᔾᔭᐅᔪᒥᑦ ᐊᖏᖅᓯᒪᓂᖏᓐᓂᒃ ᓄᓇᓕᖕᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐊᕙᑎᓕᕆᓂᕐᒧᓗ ᑲᒪᔨᐅᓂᕐᒥᑦ. 

 



 
 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  

Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca.  

Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᒐᒃᓴᓕᕆᔩᑦ 2025-NR30 

ᓄᓇᕗᑦ ᒐᕙᒪᖓ ᑲᔪᓯᔪᑦ ᓯᕗᓪᓕᐅᑎᑦᑎᓂᕐᒥᒃ ᑲᑐᔾᔨᖃᑎᒌᖕᓂᕐᒧᑦ ᓄᓇᓕᖕᓂᑦ ᕼᐋᒻᒪᓚᒃᑯᓐᓂ ᐊᒻᒪᓗ 

ᓄᓇᕗᒻᒥ ᑲᑐᔾᔨᖃᑎᒌᑦ ᕼᐋᒻᒪᓚᒃᑯᓐᓂᑦ ᓇᓗᓇᐃᖅᓯᔪᒪᓪᓗᑎᒃ ᐊᔾᔨᒌᒃᑎᑦᑎᓂᖅ ᑕᑯᒃᓴᐅᑦᑎᐊᕐᓂᕐᓗ 

ᑐᓂᐅᖅᑲᐅᑕᐅᔪᑦ ᑲᓇᑕᒥ ᓄᓇᓕᖕᓄᑦ ᐱᔪᓐᓇᕐᓂᖅᑖᖅᐸᓪᓕᐊᑎᑦᑎᓂᕐᒧᑦ ᑮᓇᐅᔭᑦ. ᑕᒪᓐᓇ ᐱᓇᔪᒃᑕᐅᔪᖅ 

ᑐᕌᒐᖃᖅᐳᖅ ᐱᕚᓪᓕᖁᓪᓗᒋᑦ ᐃᑲᔫᑎᒃᓴᑦ ᒪᑭᒪᔾᔪᑎᓄᑦ ᑮᓇᐅᔭᓕᐅᕋᓱᐊᕐᓂᖅ ᓄᓇᕗᒻᒥ. 

### 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ:  

ᓄᓇᓕᖕᓂ ᐱᔨᑦᑎᕋᖅᑎᒃᑯᑦ 

867-975-7829 

cs@gov.nu.ca 

mailto:cs@gov.nu.ca

